
Вовед

Зошто ни е потребна стратегија за 
јавно здравје

Визијата на јавното здравје е да промо
вира подобро здравје и благосостојба 
на населението на одржлив начин пре

ку интегрирани јавноздравствени услуги и 
намалување на нееднаквостите. За по  стиг
нување на оваа визија, јавноздрав стве ниот 
пристап подразбира соработка со другите 
сек тори со цел соодветен одговор на сите 
здравствени детерминанти, но и сора ботка 
со здравствените работници  пред сè во 
при марната здравствена заштита кои играат 
клучна улога во спречување и рано откривање 
на болестите и унапредување на здравјето. 

Главните предизвици со кои се соочува јав
ното здравје во Република Македонија, се: 
еко номската криза, распространетата неед 
наквост, стареењето на населението, зго
леменото ниво на хронични болести, мигра
цијата и урбанизацијата, како и нарушувањето 
на животната средина и климатските промени. 

Иако има долгогодишна историја на добри резултати во обезбедување 
превентивни услуги, како што се имунизацијата и систематските 
прегледи на деца и млади, системот за јавно здравје во земјата во 
голема мера се заснова на традиционалниот јавноздравствен модел, 
особено ориентиран кон имунизација, хигиена и епидемиологија. 
Базите на податоци и здравствениот информациски систем сè уште 
не се целосно синхронизирани и интегрирани помеѓу институциите 
одговорни за нивно собирање. Постоечките податоци не се секогаш 
стандардизирани и класифицирани според исти критериуми и ретко 
подлежат на контрола на нивниот квалитет. 

Во контекст на ова, потребно е да се развиваат политики и меха
низми за следење на социјалните детерминанти на здравјето, со цел 
утврдување и намалување на причините за здравствените неед на
квости. Дополнително, потребно е да се зајакне промоцијата на здрав
јето, превенцијата и раното откривање на болестите, инфор ми рањето 
за здрави животни стилови и здравствени ризици, секундарната пре
венција преку поголем опфат на скрининг програмите, собирањето и 
анализата на податоците од реализираните скрининзи и нивна упо
треба во изработка на политики за донесување на подобро струк ту
рирани интервенции за превенција и рано откривање на болестите; 
терциерната превенција со вклучување и на други сектори, како што 
се социјалната заштита, домувањето итн. 

Подобрувањето на здравјето на населението во голема мера зависи 
од квалитетот и обуката на јавноздравствените работници, за што е 
потребен стратегиски пристап во формулирање на потребите, ревизија 
на образовните програми, но и воведување систем за акредитација и 
континуирана јавноздравствена едукација (КЈЗЕ). 

Истражувањата во јавното здравје се исклучително значајна алка 
во процесот на собирање докази кои треба да послужат во процесот 
на креирање политики и донесување одлуки, поради што потребни 
се повеќе истражувачки активности, собирање и документирање на 
докази со цел да се зајакне базата на знаење од која ќе се информираат 
поли тиките при нивното креирање, оценка или ревизија. 

Што ќе се промени?

Состојба која ќе се добие со новата Стратешка рамка – механизми 
и правци за унапредување

Стратешката рамка за јавно здравје во Република Македонија со 
акциски план до 2020 година е составен дел на Стратегијата за здравје 
до 2020 година на Република Македонија „Сите заедно за здравје за 
секого” со заедничка визија: „Правично општество, поздрава нација, 
каде до 2020 година Република Македонија ќе биде земја во која 
здрав јето и добросостојбата на населението ќе бидат значително 
подобрени, здравствените нееднаквости намалени, јавното здравје 
зајак  нато со обезбеден универзален, правичен, одржлив и високо ква
ли тетен здравствен систем ориентиран кон луѓето, како придонес и 
при добивка од социјалниот и економскиот развој на земјата.”

Визијата на јавното здравје е да промовира подобро здравје и 
благо состојба преку намалување на здравствените нееднаквости и 
воспо ставување зајакнати и одржливи услуги и капацитети на јавното 
здравје.

Успешната реализација на Стратегиската рамка преку Акцискиот 
план за јавно здравје до 2020 година ќе придонесе за унапредување 
на целокупното здравје на населението во Република Македонија, ќе 
ги намали здравствените нееднаквости, преку подобрен квалитет на 
услугите, воспоставена и зајакната соработка и координација на одго
вор ните субјекти, партнерства со другите сектори, јакнење на промо
цијата на здравјето и научноистражувачка работа.

Резиме на приоритетните области и активности на Стратешката 
рамка за јавно здравје во Република Македонија со Акциски план 
до 2020 година 

Клучните стратегиски области за унапредување на јавното здравје 
прои злегоа од резултатите од самопроценката на есенцијалните јавно
здравствени операции (ЕЈЗО), со која беа опфатени сите организирани 
мерки (јавни или приватни) со цел да се спречат болестите, да се про
мовира здравјето и да се продолжи животот на населението во целост. 

Стратегијата дефинира приоритетни области и активности согласно 
10те есенцијални јавноздравствени операции (ЕЈЗО): 
1. Надзор над здравјето и благосостојбата на населението, пре

ку зајакнување и подобрување на ефикасноста на системот 
на следење и надзор на болести и здравствени индикатори на 
населението, систематско следење и евалуација на здравствената 

состојба на населението, воспоставување на единствен здравствен 
информациски систем, унапредување на капацитетите за следење 
на перформансите на здравствениот систем;

2. Мониторинг и одговор на здравствените опасности и кризни 
состојби преку зајакнување на капацитетите за рано откривање и 
сле дење на ризици опасни по здравјето на национално, регионално 
и локално ниво, зајакнување на капацитетите за подготвеност и 
брз одговор на јавноздравствени кризни/вонредни и/или итни 
со стојби, унапредување на координацијата, комуникацијата и 
инфор  мирањето на јавноста, како и имплементација на Меѓу на
родниот здравствен правилник (МЗП);

3. Здравствена заштита, вклучувајќи животна средина, заштита 
при работа и безбедност на храната преку заштита на животната 
сре дина и управување со ризиците по здравје од загадувањата во 
животната средина, но и унапредување на безбедноста на паци
ентите, на безбедноста на патиштата, на безбедноста и здравјето 
при работа, на безбедност на потрошувачите и унапредување на 
системот за безбедност на храната;

4. Промоција на здравјето и социјални детерминанти на здравјето 
преку зајакнување на интерсекторски и интердисциплинарни 
капа  цитети, подобрување на капацитетите на здравствениот си
стем за промоција на здравјето, како и создавање на соодветен 
одговор на бихевиорални, социјални и еколошки детерминанти на 
здравјето и ризик фактори преку пристапите „целавлада” и „цело
општество” со цел промовирање на здравите животни стилови;

5. Превенција и рано откривање на болести, со фокус кон подо
брување на примарната, секундарната и терциерната превенција, 
како и воспоставување на одржлив систем на здравствена грижа за 
мигранти, азиланти, бездомници и други ранливи групи население;

6. Управување за јавно здравје преку подобрување на владеењето
управувањето за здравјето, вклучувајќи ги сите релевантни 
чинители од јавниот сектор, бизнис и академската заедница, 
граѓанското општество и општата јавност;

7. Обезбедување доволен и компетентен јавно-здравствен кадар 
преку соодветно планирање, развој и унапредување;

8. Обезбедување одржливи организациски структури и финан-
сирање, што вклучува ревизија и реорганизација, вклучително 
и во однос на финансирањето на инфраструктурата за јавното 
здравје заради обезбедување соодветна имплементација на јавно
здравствените функции и услуги;

9. Информација, комуникација и социјална мобилизација за 
здравје преку зајакнување на информацискиот комуникациски 
систем и подготовка на Акциски план за проток на здравствени   
од областа на јавното здравје и протокол за поврзување на инсти
туциите во Здравствената мрежа и (начинот на хранење на) 
интегрираниот здравствен информациски систем, согласно изме
ните на Законот за здравствена заштита;

10. Унапредување на јавно-здравствените истражувања за по тре -
бите на применетите политики, преку зајакнување на посто
ечките истражувачки капацитети за изработка на податоци реле
ван тни за политиките, вклучувајќи и нови методи на истражување 
и иновативни технологии.

Методологија/процес:

Вклученост на клучните сектори, партнери и граѓаните
Стратегиските насоки за развој на активностите за унапредување на 

јавното здравје во Република Македонија, содржани во овој документ, 
се темелат врз доказите на глобално и европско ниво,врз достапните 
докази на национално ниво, како и врз проценката и приоритетизацијата 
на националните предизвици, според кои тие треба соодветно да се 
адресираат до 2020 година. Процесот за подготвување на стратегиска 
рамка и акциски план за унапредување на здравјето во Република 
Маке донија започна во 2015 година, на иницијатива и барање на 
Министерството за здравство и со стручнотехничка помош од страна 
на СЗО. Основата на овој процес се јавува како надополнување и 
логи стичка последователност на некои претходни иницијативи за 
самопроценка на есенцијални јавноздравствени операции (ЕЈЗО) на 
национално ниво извршени во 2014 година.

Во април 2015 година, беше спроведена работилница за валидација 
на алатката за самопроценка на јавноздравствените операции и 
под го товка на Акциски план за јавно здравје до 2020 година, на 
која учествуваа претставници на државна и јавна администрација, 
стручни и академски експерти и институции од сите релеватни 
подрачја, со вклу ченост на претставници од граѓанските здруженија. 
Како резултат на оваа работилница се прибраа информации, со цел да 
се дефинираат страте гиските приоритети со конкретни активности. 
Извештајот од екс пертските мисии даде приказ на состојбите и на 
про ценетите по  драчја за акции. Дефинираните приоритетните подрачја 

за делување понатаму се разработуваа од 4 работни групи, секоја со 
по 23 тематски области (ЕЈЗО) со широко учество на претставници 
на повеќе сектори и институции, како и на граѓанскиот сектор. Во 
понатамошното подготвување на документот се вклучија и други 
сектори преку пристапот „Здравјето во сите политики”, се со цел да 
се примени во целост приодот на „цела влада” и „цело општество” и 
да се адресираат мултисекторски комплексните прашања на јавното 
здравје, кое нè засега сите нас. 

Применета методологија – спроведена самопроценка на есен
ци јалните јавноздравствени операции, организирани пленарни 
презентации, експертска мисија, работилници, индивидуални соста
ноци и работа во групи (СМАРТ техника, пребарување на литература, 
приоритизирање).

Изготвени се три основни сегменти на стратегискиот пакет и тоа:
ДЕЛ 1: Стратешка рамка за јавно здравје на Република Македонија
ДЕЛ 2: Акциски план за јавно здравје на Република Македонија 

до 2020 година со утврдени приоритетни активности за 10–те 
есенцијални јавноздравствени операции

ДЕЛ 3: Книга на докази за стратешката рамка и акцискиот план 
за јавно здравје на Република Македонија до 2020 година. Книгата 
на докази овозможува теориска поткрепа за зацртаните приоритети 
и преставува научна и стручноапликативна основа за креирањето 
на политиките за реализацијата на есенцијалните јавноздравствени 
операции. Книгата е конципирана од 4 основни сегмента на документи 
и публикации: законски прописи; стратегии и други документи со 
стратешко значење; научни, стручноапликативни и информативни 
пу бликации и статистички документи. Сите овие документи се 
наоѓаат и на еплатформата Здравје 2020 која е интерактивна веб
базирана еплатформа за континуирана размена на информации во текот 
на анализата, планирањето, јавната дискусија и определувањето на 
националните приоритети и активности на Стратегијата Здравје 2020. 

Очекувани резултати

Во процесот на дефинирање на стратегиските насоки за унапре
дување на здравјето и благосостојбата како дел од националната 
здравствена стратегија „Сите заедно за здравје на секого”, беа 
дефинирани следните општи цели во однос на јавното здравје и 
неговиот придонес кон реализацијата на визијата на оваа стратегија: 

• Подобрување на здравјето и благосостојбата на населението во 
текот на целиот животен век преку пристапите „целавлада“, 
„целоопштество“ и „здравјето во сите политики“; 

• Намалување на здравствените нееднаквости преку намалување 
на негативниот ефект на социјалните детерминанти на здравјето 
со посебен фокус кон најзасегнатите ранливи групи; 

• Овозможување активно учество и преземање одговорност на 
секоја единка, заедница и сектор во унапредувањето на здравјето 
на граѓаните; 

• Подобро здравје и благосостојба преку намалување на здрав
стве ните нееднаквости и воспоставување зајакнати и одржливи 
услуги и капацитети на јавното здравје. 

• Унапредување и зајакнување на јавноздравствените капацитети 
и услуги во рамки на националниот здравствен систем и во сите 
сектори и на сите нивоа на општеството со цел да се обезбеди 
испорака на есенцијални јавноздравствени операции (ЕЈЗО) 
и основен пакет на достапни, високо квалитетни, ефикасни 
и ефективни јавноздравствени услуги на ниво на поединец, 
заедница и население.

Предложена е структура за примена, следење и проценка на Стра
те гиската рамка и Акцискиот план, при што главната коор ди на тивна 
улога во процесот на следење, проценка и известување во врска со 
Стратегиската рамка и реализацијата на Акцискиот план за јавно 
здравје до 2020 година ја носи Министерството за здравство на 
Република Македонија, а се претпоставува заживување на Нацио нал
ниот совет за јавно здравје (НСЈЗ). 

Заради обезбедување континуитет во следењето, оценувањето и 
изве  стувањето за реализација на активностите, во Министерството за 
здравство се формира тим составен од претставници од Министерството 
за здравство, Институтот за јавно здравје на РМ и претставници од 
други институции согласно на приоритетните области, чија задача 
ќе биде редовно да ја следи состојбата, да обезбеди комуникација со 
останатите сектори, вклучени во спроведувањето на активностите од 
Стратегиската рамка и Акцискиот план и да доставува информации 
до НСЈЗ. Кон ова, Стратегиската рамка предвидува формирање 
на посебно одделение за следење и оценка на јавноздравствени 
програми во рамките на Министерството за здравство. 

Планирањето на потребните финансиски, човечки и други ресурси 
за спро ведување на овој Акциски план е обврска на Министерството 

за здравство, со координативна улога во распределбата на јавните 
средства и донациите наменети за јавното здравје.

Следни чекори
• Презентација на документите пред Комитетот за животна 

средина и здравје.
• Јавна дебата на документите (вебстрана на Министерство за 

здравство и Министерство за животна средина и просторно пла
нирање). 

• Усвојување од страна на Владата на Република Македонија.
• Паралелен процес на истражување, собирање докази, анализа 

на постојните и активностите за обезбедување на преостанатите 
индикатори, пополнување на книгата на докази и 

• Имплементација на акциите согласно утврден приоритет и 
дина мика на централно и локално ниво со паралелна акција на 
релеватните сектори и фактори а со поддршка на наменски фи
нансиски средства и воспоставена инфраструктура согласно пре
пораките во Стратегијата.

Поддршка на Светската здравствена организација (СЗО) на 
националниот процес за дефинирање на стратешка рамка за 
јавно здравје во Република Македонија со акциски план до 2020 
година

СЗО го поддржува во континуитет националниот процес за 
здравје и животна средина, со цел за стратегиско ориентирање 
на акцијата до 2020 година и нејзина оперативна организација, со 
воспоставување и примена на силна рамка за следење и проценка, 
како дел од воспоставените приоритети на Двогодишниот договор 
за соработка 2014-2015. Во овие рамки, во 2014 година беше 
реализирана мисија на експерти од СЗО за самопроценка на 
есенцијалните јавно-здравствени операции (ЕЈЗО) на национално 
ниво. Во 2015 година, СЗО го поддржува партиципаторниот 
процес за дефинирање на приоритетите и целите на стратегијата 
и акцискиот план за јавно здравје до 2020 година, со користење на 
современи алатки за комуникација, со цел да се овозможи широко 
учество на сите засегнати страни и интерсекторски пристап. 
Поддршката на СЗО останува со посебен фокус на ранливите 
групи на населението, социјалните детерминанти на здравјето и 
намалување на здравствените нееднаквости. 

Извршно резиме

Според дефиницијата на Светска здравствена организација (СЗО), 
јавното здравje се однесува на „сите организирани мерки (јавни или 
приватни) за да се спречи болеста, да се промовира здравјето и гене
рално да се продолжи животниот век на населението”. Јавноздрав
ствените активности се насочени кон целото население или одредени 
популациски групи, а не кон обезбедување услуги на индивидуално 
ниво. Јавното здравje се фокусира на целокупното здравје, а не само 
на справување со одредена болест или појава.

Организираните активности на општеството да го сочува, но и уна
преди здравјето на населението се соочени со големи предизивици. 
Сè повеќе се нагласени нееднаквости во здравјето помеѓу земјите и 
помеѓу регионите во самите земји, што влијае врз социоекономските 
услови за живот. Причините за товарот од заболувањата денес, најчесто 
се наоѓаат во социјалната сфера, во условите за живот, во животните 
стилови и состојбите во животната средина, но и во организацијата на 
здравствените системи и правилната распределба и искористување на 
расположивите материјални и човечки ресурси. 

Системот за јавно здравје во Република Македонија има богата, 
безмалку 90годишна, традиција, период во кој се постигнати бројни 
успеси пред сè во искоренување на и заштитата од многу заразни 
болести, но и период во кој е воспоставен систем од јавноздравствени 
институции со високо специјализирани кадри од областа на јавното 
здравје и систем кој во 2010 година го постави своето функционирање 
преку основните јавноздравствени операции и преку посебен Закон 
за јавно здравје. Сепак, евидентирани се и повеќе слабости во си сте
мот и пред сè потреба од негово модернизирање, престројување и 
пренасочување кон современите трендови во јавното здравје, во кое 
ќе бидат ангажирани сите сегменти и сектори на општеството, вклу
чувајќи ги и граѓаните. 

Стратегиската рамка и предвидените акции за јавно здравје се 
дизај  нирани во духот на европскиот Акциски план за зајакнување 
на јавноздравствените капацитети и услуги и Европската рамковна 
поли тиката на Светската здравствена организација, Здравје 2020, што 
претставува силна заложба кон постигнување на целите за обе збе
дување поквалитетни и подостапни услуги за јавното здравје во Репу
блика Македонија.

